
JISMONIY TARBIYA DARSLARIDA BOSHLANG‘ICH SINF О‘QUVCHILARINI
AXLOQIY TARBIYALASH MEXANIZMI
(harakatli о‘yinlar misolida)
Dadaboyev Rustamjon Raximjonovich
Namangan davlat universiteti
Аннотация. Мақолада жисмоний тарбия дарсларида бошланғич синф
ўқувчиларини эстетик онгини ошириш масалаларини кўриб чиқилган.Ўқитувчилар учун
эстетик ўйинларни аспектини ёритиб берувчи дарс ишланма берилган.
Калит сўлар. Жисмоний тарбия дасрлари, ҳаракатли ўйинлар, боланғич снифлар,
эстетик онг, эстетик ривожланиш, эстетик асос, эстетик таништирув, эстетик
аспект
BRINGING UP MECHANISM OF ELEMENTARY FORM PUPILS DURING THE
PHYSICAL TRAINING LESSONS
(with roles plays)
Abstract. In article questions of formation of ethical consciousness of pupils of primary
schools by use of national motion games at physical training lessons are considered, the workings
out of lessons are given, emphasizing the ethical aspect of the national games, which can take
advantage of the teacher.
Key words. Lessons of physical training, motion games, spiritual and etheric, primary
school, etheric consciousness, etheric foliation, etheric representation, etheric aspect.
МЕХАНИЗМ ВОСПИТАНИЯ УЧЕНИКОВ НАЧАЛЬНОГО ОБРАЗОВАНИЯ НА
УРОКАХ ФИЗИЧЕСКОГО ВОСПИТАНИЯ
(в подвижных играх)
Аннотация. В статье рассмотрены вопросы формирования этетического сознания
учащихся начальных классов путём использования подвижных игр на уроках физического
воспитания, приведены разработки уроков подчеркивающие эстетический аспект игр,
которыми могут воспользоваться учителя.
Ключевые слова. Уроки физического воспитания, подвижные игры, начальные
классы, эстетическое сознание, эстетическое формирование, эстетическое основание,
эстетическое представление, эстетический аспект.
Umumiy о‘rta ta’lim maktablarida boshlang‘ich sinf о‘quvchilarini har tomonlama
rivojlanishida bu jarayonga kompleks yondashish muhim ahamiyat kasb etadi. Jumladan
jismoniy tarbiya darslarida ularning nafaqat jismoniy rivojlanishi, ma’naviy va axloqiy
sifatlarini ham tarkib toptirish alohida e’tiboga loyiq. Buning uchun mavjud
imkoniyatlardan oqilona hamda samarali foydalanish lozim. Shu ma’noda jismoniy
tarbiya darslari negizida о‘quvchlarda mustahkam axloqiy sifatlarni shakllantirish
bugungi kun ta’limining dolzarb vazifalaridan biridir. Jumladan, .....bolalarning har
tomonlama intellektual, estetik va jismoniy rivojlanishi uchun shart-sharoitlarni tubdan

yaxshilash [1], ilg‘or xorijiy tajribalar asosida umumiy о‘rta ta’lim sifatini oshirish borasida
salmoqli ishlar amalga oshirilmoqda.
Boshlang‘ich sinf о‘quvchilari shaxsining ijobiy va ijodiy sifatlarini takrkib toptirish
va rivojlantirish jismoniy tarbiya jarayonida uning tarixiy ildizlarga ega qudratli omil
sifatida sharq mutafakkirlarining asarlarida va xalq pedagogikasida ham о‘z aksini
topgan[2]. Shu boisdan mamlakatimizning bugungi kunida о‘quvchilarni ham jismoniy,
ham ma’naviy-axloqiy jihatdan komillikka erishishlari uchun zarur shart-sharoitlarni
yaratish talabini qо‘ymoqda.
Jismoniy tarbiyadan Davlat ta’lim standartida о‘quvchilarning nafaqat о‘zlarida
jismoniy madaniyatni komol toptirish, balki ularda jismoniy tarbiyaning xususiyatlarini
tо‘g‘ri idrok va talqin etish, shu bilan birga shaxsning jismoniy, ma’naviy, axloqiy
bilimlarini shakllantirib borishni ham talab qiladi.
Boshlang‘ich sinf о‘quvchilariga jismoniy tarbiyaning axloqiy asoslarini
anglashdagi tarbiyaviy ta’sir etish usullaridan biri jismoniy tarbiya mashg‘ulotlaridagi
vazifa talablarini takrorlashdir. Talab о‘quvchilar uchun tushunarli va muayyan shaklda
qat’iy bо‘lishi lozim[4]. О‘quvchilarni jismoniy tarbiya jarayonida axloqiy tarbiyalashga
bо‘lgan talablardan biri ularni jismoniy tarbiya darslarida о‘yinlarning axloqiy jihatlarini
anglashga yо‘naltirish orqali shakllantiriladi[3]. Bunda estetikaqloq normalariga va uning
mazmunga boy ta’limiy materialga ijodiy yondashish, о‘quvchilarning axloqiy tarbiyaga
bо‘lgan qiziqishlarini shakllantirish hamda bu qiziqishlarni maqsadli tarzda rivojlantirib
borishga qо‘llaniladigan о‘yinlarning mohiyatiga mos samarali metodlar, vosita va
usullarni qо‘llash bilan erishiladi. Quyida boshlang‘ich sinf о‘quvchilarini jismoniy tarbiya
darslarida milliy harakatli о‘yinlar vositasida axloqiy sifatlarini shakllantirishga oid
metodik ishlanma keltiriladi. Bundan jismoniy tarbiya darslarida foydalanish mumkin.
Sana
Sinf
Mavzu: “Qopqon” o‘yini
Darsning maqsadi: milliy harakatli o‘yinlarni bajarish orqali boshlang‘ich sinf
o‘quvchilarida axloqiy sifatlarini shakllantirish.
Ta’limiy maqsad: o‘quvchilarga o‘yinlardagi axloq normalarini tushuntirish;
Tarbiyaviy maqsad: o‘quvchilar o‘yindagi axloq normalariga rioya etish bilan bir
qatorda ularning jismoniy sifatlarini tarbiyalash;
Rivojlantiruvchi mqsad: bajarilayotgan o‘yinlar mazmunidagi axloq elementlarni
anglagan holda o‘zlarida ko‘nikmalarni va malakalarni tarkib toptirish;
Asbob anjomlar: _______________________________________________
Dars turi:_______________
Dars vaqti:______
Darsning borishi.
Darsning kirish qismi: kiyim almashtirish xonalarini gigiyenik holatini tekshirish;
kerakli asbob anjomlarni olish; o‘quvchilarning sport formalarini tekshirish; o‘quvchilarni
saflash; yo‘qlama qilish; dars mavzusi bilan tanishtirish; diqqatni jamlovchi saf mashqlari;
maydon bo‘ylab yurish va yugurish, nafasni rostlovchi mashqlar bajartirish; maydonga

o‘quvchilarni (2, 3, 4, 5, 6, 7, 8 qator hamda doira, to‘rtburchak) saflash URM va MRM
bajartirish hamda qayta saflash.
Asosiy qism: o‘quvchilarni jamoalarga bo‘lish hamda o‘yin haqida ma’lumot
berish.
O‘yinnint tavsifi. O‘quvchilar ikki guruhga bo‘linadilar. Bir guruhdagilar aylana
bo‘lib tiziladi va qopqon bo‘ladi. Ikkinchi guruhdagi bolalar sichqonlar bo‘lib aylanadan
tashqarida turadilar.
Qopqon hosil qilib turgan guruh bolalari qo‘l ushlashib quyidagi so‘zlarni aytib,
aylana bo‘ylab yuradilar.
Voy qurg‘urlar, bu sichqonlar jonga tegdi!
U beorlar nima ko‘rsa–shuni yeydi, hamma yoqni ship - shiydon qiladi.
Shoshmang, sizlar badnafs zotlar qo‘lga tushmayin qolmassiz.
Uyangizga qo‘ydik qopqon, hammangizni tez ushlarmiz.
Ular so‘nggi satrdagi so‘zlarni aytib turgan joylarida to‘xtaydilar va qo‘llarini
ushlagan holda yuqoriga ko‘taradilar. Shu payt sichqonlar qopqon orasidan yugurib o‘ta
boshlaydilar. Rahbarning “Qopqon yopildi!” ishorasi bilan aylana hosil qilib turgan
o‘quvchilar cho‘nqayib o‘tiradilar va qo‘llarini pastga tushiradilar. Bu holat qopqon
yopilganini bildiradi. Shunda aylana ichidan chiqolmay qolgan sichqonlar tutilgan
hisoblanadi. O‘yin hamma sichqonlar qopqonga tushgunicha davom etadi. So‘ngra ikkala
guruhdagilar o‘rin almashadilar va o‘yinni takrorlaydilar.
O‘yindagi estetik mazmun shundan iboratki, o‘quvchilar she’r aytish madaniyatini
o‘rganadilar, o‘yinda uchrashi mumkin bo‘lgan holatlar o‘zaro go‘zal munosabatda bo‘lish
odobini o‘zlashtirib oladilar.
O‘yinning qoidalari. 1. Qo‘llarni faqat “Qopqon yopildi!” ishorasidan keyin
tushirish mumkin.
O‘yinning pedagogik ahamiyati. O‘yin bolalarda jamoa bo‘lib, tashkiliy ravishda
harakat qilish ko‘nikmalarini tarbiyalaydi. Tashkiliy ravishda o‘qituvchi ishorasi bo‘yicha
bir vaqtda she’rni aytishga va o‘yin boshiga bo‘ysunishni talab qiladi. O‘yin jismoniy
jihatdan o‘quvchilarda epchil va tez harakat qilish malakalarini tarbiyalashga yordam
bersa, axloqiy-estetik jihatdan bu harakatlarni chiroyli tarzda, ya’ni bir-biriga ham so‘zda,
ham xatti-harakatida madaniyat bilan munosabatda bo‘lishni o‘rgatadi.
Metodik ko‘rsatmalar. O‘qituvchi qopqon yopildi ishorasini o‘z vaqtida berish
uchun “sichqon”larning qopqon orasidan qanday yugurib o‘tishganini diqqat bilan
kuzatib, shuningdek qopqon orasidan yugurib o‘tishga yuragi botlamayotgan
“sichqon”larga dalda berish lozim. O‘yinni qiziqroq o‘tkazish uchun aytiladigan so‘zlarni
o‘quvchilarga oldinroq yaxshilab yodlatish lozim.
O‘yinning axloqiy-estetik xususiyatlari. O‘yin bolalarda jamoa bo‘lib harakat
qilishlari; signal bo‘yicha she’rni bir maromda ifodali qilib, ya’ni go‘zal tarzda aytishlari;
doira bo‘ylab bir xilda aylanishlari; o‘yinda o‘yin boshiga bo‘ysunishlari va uning
ko‘rsatmasiga e’tibor qaratishlari; qopqon yopildi ishorasida o‘quvchilarning bir xilda
harakat qilishlari tashqaridan qaraganda chiroyli holatni yuzaga keltiradi. Bu harakatlarni
sinxron suzishdagi sportchilarning go‘zal harakatiga qiyoslash mumkin. Shuningdek,

o‘yin jarayonida bir-biriga bo‘lgan munosabatlar samimiyligi va jamoadagi sog‘lom
muhitni shakllanishiga olib keladi.

Darsning yakuniy qismi: o‘quvchilarni qayta saflash, maydon bo‘ylab yengil
yugurtirish va qayta saflash, dars jarayonidagi yo‘l qo‘yilgan xatolarni tushuntirish, ularni
baholash, uyga vazifa berish hamda xayrlashish.
Izoh: o‘qituvchi dars jarayonida qator so‘z uslublaridan (tushuntirish, ko‘rastma
berish) foydalanilgan holda o‘quvchilarning diqqat-e’tiborini o‘yindagi axloqiy-estetik
harakatlarga qaratishi hamda o‘quvchilar axloq normalariga rioya etishlarini kuzatib
borish talab etiladi va quyida ko‘rsatilgan dars ishlanma holatida darslarni rejalashtirish
tavsiya etiladi. Shuningdek, darsning kirish qismida badan tarbiya (URM va MRM)
o‘rniga o‘tilgan mavzuni takrorlash orqali o‘quvchilarni darsning asosiy qismiga tayyorlab
olish ham mumkin.
“Qo‘riqchi” o‘yini
O‘yin tavsifi. O‘yin uchun sakkiz qadam kenglikda doira chiziladi. Latta yoki
jundan dumaloq shaklda qo‘lga sig‘adigan kichik koptokcha tikiladi. Uncha katta
bo‘lmagan sakkizta yassi tosh tanlanadi, tosh bo‘lmasa uni o‘rnini bosadigan boshqa
buyumdan foydalansa ham bo‘ladi. Yassi toshlar doira o‘rtasiga (to‘rttadan) tashlab
qo‘yiladi. O‘yinda ishtirok etuvchi qizlar doira ichida ashula aytib aylanib yuradilar.
QO‘RIQCHI kamonda aytadigan ashula matni:
Omon yor aylasangchi – yo, omon yor,
Belingni boylasangchi – yo, omon yor.
Dadang ishdan kelsachi –yo, omon yor,
Ko‘k choyni damlasangchi – yo, omon yor.
Ashula tugaganda doira ichidagilar chiqib ketishlari kerak. Ikki o‘quvchi toshlarni
terib ikki yerga tezlik bilan tikishga harakat qiladilar. Toshni tikkan o‘quvchi tezlik bilan
doiradan chiqib ketadi. Doira ichida qolgan o‘yinchi toshlarni tikadi va himoya qilishga
qoladi. Doira tashqarisida qolgan o‘yinchilar toshni kichik koptokcha bilan urib yiqitishga
harakat qiladilar. Doira tashqarisida turgan o‘yinchilar toshni tez-tez vaqt ichida yiqitsalar
yutgan hisoblanadi. Yutqazgan o‘yinchi ashula aytib yoki o‘yinga tushib beradi. Doira
ichidagi toshlarning hammasi urib yiqitilsa, o‘yin yana boshqatdan boshlanadi.

O‘yinning axloqiy-estetik xususiyatlari. Bu o‘yin qiz bolalar uchun tavsiya qilinadi.
Bunda o‘quvchi qizlarning raqs tushayotgandagi nafis harakatlari, qo‘riqchi esa, qo‘shiqni
ritmiga va mimikasiga e’tibor bergan holda kuylashi, yutqazganning kamsitmaslik kabi axloqiy
sifatlar mavjud.

